




ԱՄՓՈՓԱԹԵՐԹ

«ԼԵՌՆԱՅԻՆ ՂԱՐԱԲԱՂԻ ԿԱՌԱՎԱՐՈՒԹՅԱՆ ԵՎ ՆՐԱ ՍՏԵՂԾԱԾ ՀԻՄՆԱԴՐԱՄՆԵՐԻ, ԱՌԱՆՁԻՆ ԻՐԱՎԱԲԱՆԱԿԱՆ ԵՎ ՖԻԶԻԿԱԿԱՆ ԱՆՁԱՆՑ ՆԿԱՏՄԱՄԲ ՀՀ ՖԻՆԱՆՍԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ԴՐԱՄԱԿԱՆ ՊԱՀԱՆՋՆԵՐԻ (ԳՈՒՅՔԱՅԻՆ ԻՐԱՎՈՒՆՔՆԵՐԻ) ԶԻՋՄԱՆ ԴԻՄԱՑ ԳԱՆՁԱՊԵՏԱԿԱՆ ՊԱՐՏԱՏՈՄՍԵՐԻ ԹՈՂԱՐԿՄԱՆ, ՏԵՂԱԲԱՇԽՄԱՆ, ՇՐՋԱՆԱՌՈՒԹՅԱՆ, ՀԵՏԳՆՄԱՆ, ՄԱՐՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐԸ, ԱՌԱՆՁԻՆ ԻՐԱՎԱԲԱՆԱԿԱՆ ԵՎ ՖԻԶԻԿԱԿԱՆ ԱՆՁԱՆՑ ՊԱՐՏԱՎՈՐՈՒԹՅՈՒՆՆԵՐԻ ԸՆՏՐԱՆՔԻ ՉԱՓԱՆԻՇՆԵՐԸ, ՖԻՆԱՆՍԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ԿՈՂՄԻՑ ԴՐԱՄԱԿԱՆ ՊԱՀԱՆՋՆԵՐԻ (ԳՈՒՅՔԱՅԻՆ ԻՐԱՎՈՒՆՔՆԵՐԻ) ՓՈԽԱՆՑՄԱՆ, ՓՈԽԱՆՑՎԱԾ ԴՐԱՄԱԿԱՆ ՊԱՀԱՆՋՆԵՐԻ (ԳՈՒՅՔԱՅԻՆ ԻՐԱՎՈՒՆՔՆԵՐԻ) ՎԵՐԱԲԵՐՅԱԼ ՏԵՂԵԿԱՏՎՈՒԹՅԱՆ ՀՐԱՊԱՐԱԿՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ)

	1. Նախագծի 4-րդ կետում սահմանված է հետևյալը.
«Սահմանել, որ սույն որոշման հիման վրա կնքված գործարքներով Կառավարությանը փոխանցված դրամական պահանջների (գույքային իրավունքների) իրացման հարցը համաձայնեցման ընթացակարգով ենթակա է լուծման իրավասու պետական մարմինների, այդ թվում՝ ՀՀ դատախազության՝ օրենսդրությամբ վերապահված լիազորությունների շրջանակներում»:
Իրավական որոշակիության սկզբունքից ելնելով՝ գտնում ենք, որ Նախագծի վերոնշյալ կարգավորումը ունի լրացուցիչ հիմնավորման և հստակեցման կարիք, քանի որ թե՛ Նախագծից և թե՛ Նախագծին կից ներկայացված հիմնավորումից պարզ չի դառնում վերոնշյալ կարգավորման գործնական նպատակը և Կառավարությանը փոխանցված դրամական պահանջների (գույքային իրավունքների) հետ կապված հետագա քայլերը:
	Ընդունվել է մասամբ
Նախագծի 4-րդ կետը խմբագրվել է, և ՀՀ դատախազությանը արված հղումը հանվել է:
Միաժամանակ այս կարգավորումը թույլ կտա առաջիկայում անդրադառնալ ՀՀ կառավարության գույքային իրավունքների իրացման նպատակահարմարությանը՝ դրանց ուսումնասիրության արդյունքներով:



	2. Նախագծի Հավելված 2-ի 2-րդ կետի աղյուսակի 3.2-րդ կետի «ԼՂ» հապավումն անհրաժեշտ է փոխարինել «Լեռնային Ղարաբաղի» բառերով, իսկ 3.5-րդ կետի «08/11/2023 թ-ի» և «30/09/2020 թ-ի» ձևակերպումներն անհրաժեշտ է վերանայել, դրանք համապատասխանեցնելով «Նորմատիվ իրավական ակտերի մասին» օրենքի 21-րդ հոդվածի 5-րդ մասին, համաձայն որի՝ նորմատիվ իրավական ակտում տարեթիվը և ամսաթիվը գրվում են թվերով, իսկ ամիսը` տառերով: «Թվական» բառը և դրա հոլովաձևերը գրվում են ամբողջությամբ: Նույն դիտարկումը վերաբերում է Նախագծի Հավելված 2-ի 2-րդ կետի աղյուսակի 4.3-րդ կետին:
	Ընդունվել է
Կատարվել է համապատասխան փոփոխություն:


	3. Նախագծի Հավելված 2-ի 3-րդ կետի «3 կետ» բառերը անհրաժեշտ է փոխարինել « 4-րդ մաս» բառերով, հաշվի առնելով այն հանգամանքը, որ անշարժ գույքով ապահովված վարկերի խմբային փոխանցման պայմանագրերի հետ կապված հարաբերությունները կարգավորված են ՀՀ քաղաքացիական օրենսգրքի 299-րդ հոդվածի 4-րդ մասով:
	Ընդունվել է մասամբ
Հղումը կատարվել է ՀՀ քաղաքացիական օրենսգրքի 299-րդ հոդվածի 4-րդ կետին:
[bookmark: _GoBack]Միաժամանակ ՀՀ քաղաքացիական օրենսգիրքն ընդունվել է 1998 թվականի մայիսի 5-ին, և դրա վրա չեն տարածվում ինչպես ուժը կորցրած, այնպես էլ գործող նորմատիվ իրավական ակտերի պահանջները, և դրա հոդվածները բաժանված են համարակալված կետերի, ոչ թե մասերի:

